
 
 

 

 

Kavamatkunnin Tuhaqtitaujukhaq 

Hikumik qaujimaniq qajangnairutikharniklu 

Aullaqtirvia Ublua:  Iidjirurvia 17, 2026 
Nutqarvikhaa Ublua: Iidjirurvia 25, 2026 
Nunavunmi-tamaat 60 sec 

Aullaariami maniqqami hikumilu ilagijaa inuuhimut Nunavunmi, nunamiknilu ilihimaniq 

akhuurutaujuq havaaq aaniqtailigiami. Nunavut Amigarnaqtunut Munakhijit (NEM) 

itqaumatqujait nunaqaqtut qajagitquplugit aullarangamik hikumi. Hiku qanurinia 

aallanguqtaaqtuq qilaminuaq hatqijauniarungnakhijuqlu nahurijaujumit, uumanilluaq 

ukiungani hikunahaanginarman ilangini nunani.  

Iningnikhavut ilihimajainik pihimajut uvalu akhut atuqhimajut aulaarnikkut maniqami 

hikumilu. Uqaqatigilugit Iningnikhat uvalu aalat ilihimajut nunamingni qanuginiinik 

akhuuqnaqtuq hivuliq atugahaq upalungaijainirmun qajangnaitumik aulaagiangani. 

NEMkut akhuuqhajaillu Nunavunmiun imaa: 

• Atiliurlutin atuqtangnik NANIDJUTIKHARNIK ingilrutingnik nunalaani 

hamilaatkuni uumajuliqijitkuniluuniit. 

• Naunaijaqaaklugu hiku qanuritaakhaani aturlugit pigiaqaqtunik hikungit 

naunairutikhangit talvanga SIKU unalu SmartICE. 

• Upaktailinahuarlugu hikuilruq kiklinga haniraanilu ingilrajut imaq kihiani 

qanurinningit ilihimajaukpata. 

• Aullaqatiqarlutit aallanik inungnik imaalu inungmut uqarlutit qanuriliurutikharnik. 

Hunaliqaa ihuilijat aulaaqtilutit maniqami, qajangnaitumik ikajuqtikhaqhiujavutit atuqlugu 

SPOT-mik ihuaqutit uqaqvigilugiluniit nunagijaqni nunami qiniqhiajit ikajuqtiriit. 

Naunaiqjumirutikharnik amigaqhuutiqaqqan upalungairutikharnik nunami tingmijaangat 

qajangnairutikharnik, pulaaqlugu NEMngit mapirviangani uvani Nunavut Kavamanga 

qaritaujakkuurutaani. 

Ilihimalutin. Upalungaikhimalutin. Aulaarlutin qajangnaitumik. 

https://about.siku.org/icewatch/#safety
https://smartice.org/
https://www.gov.nu.ca/en/public-safety-and-emergencies/nunavut-emergency-management
https://www.gov.nu.ca/en/public-safety-and-emergencies/nunavut-emergency-management


 

ᑭᒃᑯᑐᐃᓐᓇᕐᓄᑦ ᑐᓴᕋᑦᓴᐃᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑎᑐᑦ ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ www.gov.nu.ca. 
Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiviivitigunlu uvani www.gov.nu.ca. 
Les messages d’intérêt public sont disponibles en inuktitut, en anglais, en inuinnaqtun et en français au www.gov.nu.ca. 
 

Tuhaqtipkaijiit 

### 

Tuhaqtipkainikkut Uqarvigijakhaq: 

Ryleigh Hubert 
Angijukhiq Ajuqhautaujunut Tuhaqtipkaidjutikhat Ajuittiaqhimajuq 
Nunalingni Pivikhaqautikkut Havagvia 
867-222-4262 
RMcPherson2@gov.nu.ca 

